1Pita1:1 i 1Pital:1

Papia 1 Pita da Mandagit

But piso gen

Pita unun Yesu dakon parndet 12 kabikon nani
kinda da on papia unun Yesu yolyol amin jigi
morapmi paba unun dakon nanday gadatni
panteban ak do mandagit. Yar) yosok, Yesu yolyol
minat amin Yesu Kristo dakon Gen Bin Tagisi do
aeni nandani dosi yosok. Yesu kimagek kimoron
da pidagit, anek aeni tobil ap do yar teban tok agit.
Yarq teban tok unun agit uun do nandanek apjak
do jomjom ani.

Asi, Yesu yolyol amin jigi par, mani jigi unjun
nandarn gadatni paykilit do noman tor). Do nan-
day gadat tebaisi abidarn kimagek wigi Kristo
da aeni tobil apjak bisapmon wigakwan unun
bisapmon tomni tagisi timitdar.

No Rule Pigkop dakon minat amin

kabisi agiman, do anpak tagisi bayg

ane ek, yo tagisi abidok do nandanek
jomjom amarn unun abidoney

(Kilapmi 1.1-2.10)

I Nak Pita, Yesu Kristo dakon yabekbini. Papia
on mandisat unun Pinkop dakon minat aminyo ji
uwal da jigi daba wasen ki provins Pontus, ae
Galesia, ae Kapadosia, ae Esia, ae Bitinia urjudon
kiy kin) awit da ekwar ji do mandisat.



1Pita1:2 ii 1Pita1:6

2 Kalipsigwan Pinkop Dat da ji kili nanday
daminek iyi dakon minat aminyo dagoni do kili
manjigit. Unun Telagi Wup da panpuluganban egip
egipji kisi Pinkop do parek iminek telak tanek Yesu
Kristo dakon gen yol kimotni, arjakwa Yesu dakon
yawini da ji sugan depban Pinkop da dabilon
gwaljigi mini ani, yar) do anek ji kili manjigit.

Pigkop da nandar yawot madepsi ar) daminek
butji panyawot aban yaworisi tosak do bisit asat.

Egip egip tagisi da nin do Kwen Kokupmon jo-
manek tosok
3 Nin Pigkop dakon man ankisiner), unjun Amin
Taginin Yesu Kristo dakon Pinkopni ae Datni. Nin
do bupmi madepsi nandar nimgut, do Yesu Kristo
kimakbi tamokon narn aban pidagit, agek unun
kosiron da Pinkop da egip egip kalugi nimgut.
Ae egip egip kalugi wagil tagisi nin do annoman
agit unun abidonernsi yar) nandarnek jomjom arek
ekwamar. 4 Nin Kwen Kokup dakon egip egip
abidoner) do kili manjigit. Egip egip unun aripmi
dima tasik togi, ae Pigkop da dabilon gwaljigi
minisi, ae mudok mudogi minisi. Egip egip unun
Pinkop gat kisi Kwen Kokup egipney bisapmon
abidoner) do Pigkop da kili manjigit. 5 Kristo nan-
dan gadarn iminakwa Pigkop da tapmim madep-
nikon da ji pankutnosok. Unun da ji yokwikon bar
timigek panpuluganban tagisi egipni do nandisak,
ae yo unun ak do nandisak urun mibi bisapmon
nomansi aban tenterjokdisak. 6 Pinkop da yo unun
akdisak, ji unun do nandarek kisik kisik ar). Mani

1:2: R0 8.29; 2Tes 2.13 1:4: Kol 1.12 1:5: Jn10.28;17.11
1:6: Jem 1.2;1Pi5.10

abisok bisap pisipmisok dogin pankilit mibili mibili
da noman tar daminakwa tepmi par.

7Pinkop da ji dakon nandar gadat ankilik kok do
anek paykilit yum pindagakwan abar. Nin nan-
damar), gol unun yo tagisi, mani gol unun yo tasik
togi, do ji dakon nandar gadat da gol yapmardak
ae wagil tagisisi. Amin da gol ugun asi gol bo
yar do kindapmon sornek ankilik ko). Do nandani,
pankilit mibili mibili altary daba nandar gadatji
tebaisi sigin tosak kar), mibi gildaron Yesu Kristo
noman altosak bisapmon ji do kisik kisik nandar
daminek man madep damdisak.

87Ji Yesu dima kawit, mani but dasi galak tay
imarn. Abisok dima koy, mani nandarn gadary
iminek but galaksi nandarn. But galak unun da
miktim dakon kisik kisik morap yapmar mudosok.
Unun gen kaginin da aripmi dima yar tenternar
mudogi. Dimasi. 9 Kristo nandar gadar imar do
anek Pigkop da ji yokwikon bar timikdak.

10 Kalip kombi amin da Pigkop da abisok nan-
day yawok daminek jikon yo tagisi akdisak unun
do yay tentenok awit. Pingkop da nin yokwikon
bary timitdisak unjun dakon mibili nandak do pi
madepsi awit. 11 Kristo dakon Wup da kombi
amin da butgwan yigek gen kagakon da Kristo da
tepmi mibili mibili pakdisak anek don man madep
pakdisak unun do yankwok agit. Anakwan kombi
amin da nandawit, “Ni bisapmon nin yokwikon
bay timitjak amin apjak?” ae “Unun bisapmon
ni yo da noman tokdisak?” 12 Mani, Pinkop da

1:7: YT 17.3; Sek 13.9; Mal 3.3; Jem 1.3 1:8: Jn 20.29; 2Ko 5.7
1:10: Mt13.16-17 1:11: Kap 22; Ais 53; Lk 24.26-27

yay yoligit, yo morap noman tokdar do kombi
gen yawit, ujun da bisapmon dima noman toni.
Abisok ekwar amin ji da bisapmon noman toni
do yawit. Telagi Wup Pinkop da Kwen Kokup nay
yabekban pigit ujun da amin tapmim yoban Gen
Bin Tagisi yar) teyterok anek Pinkop da yo asak do
kili dayiwit. Ayelo kisi Pinkop da ji do yo tagisi agit
unun pindak nandanyo akdo tagisi nandar.

Pinkop da telagi egipnen do yosok

13 Do bisapmi bisapmi nandak nandakji si
pantagap anek egipni, anek disi do kila tagisi anek
egipni. Yesu Kristo da noman altosak bisapmon
Pinkop da nandar yawok damiyek jikon yo tagisi
unun akdisak unjun do nandar gadat tebaisi anek
jomjom ani. 14 Minat monjiyo da gen guramit
an unuden ani. Kalip nandak nandakji mini, do
galaktok yokwi mibili mibili yolgwit, mani abisok
anpak ungun dima yolni. 15 Pigkop da ji kili yay
damgut, unun telagi, do yo morap anikon jiyo kisi
telagi egipni. 16 Nido Pinkop dakon papia da yar
yosok:
“Ji telagi egipni, nido nak telagi egisat.”

Tomni madep nan nin yuman nagit

17 Pingkop bisit iyinek “Dat” yarn iyar. Dat unun
da man timikgamarn unun do nandanek kokwin
dima asak. Nin kaloy kalor) da anpak amar unun
pindagek nin kokwin asak. Do on miktimon
egipni bisap morapmon, on miktim unun nin
dakon kokupsinin yar dima nandani, ae Pigkop do
pasalek unun da yongamgwan gin egipni. 18 Nido

1:14: Ro 12.2; Ep 2.3; 4.17-18 1:16: MS 11.44-45; Mt 5.48
1:17: Ro 2.11; PA 2.23

disi nanday, kalip babikji da mibili mini dima
nandary pisanek egipgwit jiyo kisi yangin egipgwit,
mani Pinkop da ji yumar nanek uun anpagon bar
pulugan depgut. Ae ji yum do miktim dakon yo
si tasik togi silwa bo gol bay dima yumar) nagit.
19 Kristo dakon yawi, tomni wukwisi nay yumar
nagit. Kristo unun sipsip monirn gwaljigi minisi.
20 Pinkop miktim dima wasagit bisapmon, Kristo
da ji yumar nosak do kili manjigit, ae abisok mibi
bisap on ekwamarjon, Pinkop da nin parnpulugosak
do Kristo yipban kili altay tentenagit. 21 Unun
da ji panpuluganban Pinkop nandar) gadar imgwit.
Unun Pigkop da Kristo kimakbi tamokon nar aban
pidanban man madep imgut. Do ji Pinkop do nan-
dan gadat anek yo ak do yan teban tok agit unun do
jomjom ar.

Nin amin do but dasi galak tan yomnen
22 Ji gen bami yolgwit, yan anek disi Pinkop da
dabilon gwaljigi mini awit. Arek Pinkop dakon
minat aminyo diwari but dasi galak tay yomar.
Do abisok pi madepsi an kimagek but dasi galak
ta yomin kimotni. 23 Ji yay ani, nido egip
egip kalugi Pinkopmon abidawit urnjun kimot kimori
mini. Pigkop dakon gen dagok dagogi mini unun
da egip egip kalugi unun analon asak. 24 Pinkop da
papiakon gen yar) tosok:
“Mipat amin morap joy da yar bisap dubak dima
ekway,
ae man madepni da jarern da yay tepmi
biripmigi mon).

1:19: Ya 20.28; Ibr 9.12-14 1:20: Ep 1.4; 2Ti1.9-10 1:21:
Jn 14.6; Ro 5.1-2 1:22: Jn 13.34;R012.10 1:24: Ais 40.6-8

25 Mani Pigkop dakon gen toktogisi tay anarn
kisak.”
Gen unun jikon Gen Bin Tagisi yar) tentenawit unun.

17i altok altok kalugi kili awit, do ayppak yokwi
morap yipmar mudoni. Top yogok anpak gat,
ae jamba but anpak morap gat, ae tagisi ekwary
amin do nandaba yokwi tok gat, ae yanba yokwi
tok morap gat unun kisi yipmar) mudoni. 2 Monji
naknak kalugi mum do galagi madepsi nandar,
unun da tilak mum tagisi, ae ungudon yo yokwi
kinda dima tosok, urjun Pinkopmon da abisak unun
timit do galagi madepsi nandani. Mum unun
da wupji anpuluganban Pinkop da egip egip kalugi
unun damguron tagar) madep ani ae tapmim pani,
anek Pingkop gat tagisi egipni. 3 Yar) ani, nido Pinkop
da afnpak ninon asak unun kili ankilik kawit, anek
Amin Tagi unun tagisi yar kili nandawit.

Amin Tagi unun gwak egip egipmi ton

4]i Amin Tagikon apni. Unun gwak egip egipmi
tor) yombem kinda. Minjat aminyo da kanba yokwi
aban maba kigit, mani Pinkop da kili manjigit, anek
kayban tagisisi agit.

5 Jiyo kisi gwak egip egipmi tor) yombem, ae
Telagi Wup da tapmimon Pinkop da paypuluganban
iyi dakon yutni dagorn. Yar aban ji Pigkop dakon
telagi mukwa sogok amin kabini egek Yesu Kristo
da manon paret ani. Ungun paret Telagi Wup da ji
pantagap aban Pinkop da paret si galak tosok asak.
6Unun do Pigkop da papiakon gen kinda yar) tosok:

2:1: Ep4.22;Jem1.21 2:3: Kap 34.8 2:5: Ep 2.21-22; PA
1.6 2:6: Ais28.16;Ep 2.20

“Nandani, yut kodigikon gwak teban tip kindanary)
tidosot uyun nak da kili manjigim.
Unun gwak tagisi ae tebaisi.
Unun abisok yipbo Saion kokup papmon

tosok.
Unun do nandary gadar imni amin mayaktok

aripmi dima pakdar.”

7]Ji nandar gadat af) minat aminyo yarsi nandazi,

Kristo unun gwak wagil tagisisi. Mani nandar

gadat dima ar amin, urjun do Pinkop da papiakon

gen yari) tosok:

“Yut agak amin da gwak yokwi yar yanek maba
kigit, uyun gwak tip kinda nar tidawit da
akdak.”

8 Ae gen kinda yar tosok:

“Unun da tip da yar) kosit obanikon tosok, do amin
morapmi kandapmi tidanek piligi pagek
tasik tokdar.”

Unun Pigkop dakon gen abin yipmarngar), do kan-

dapmi tidanek piligi pokgorn. Kalip Pinkop da yar

ani do kili manjigit.

9 Mani, Pigkop da ji kili manjigit. Ji Kila Amin
Madep dakon telagi mukwa sogok amin kabini
ekwar. Ji Pinkop iyi dakon minat amin kabinisi
ekwar). Egekjikon yo tagisi morap agit unjun dakon
yay tentenok ani do yar) damgut. Pilin tuk yipmar
degek teytenikon apni do yarn damgut. 10 Kalip
Pinkop dakon minat aminyo dima egipgwit, mani
abisok minat amin kabinisi ekwar. Kalip Pinkop
dakon bupmini dima abidawit, mani abisok kili
abidar.

2:7: Kap 118.22 2:8: Ais8.14 2:9: GT7.6;14.2; Ais 9.2;Ya
26.18; Ep 5.8 2:10: 0s2.23

No Rule Mipat amin diwari da
binapmon pilik bamok kilegisi
aney

(Kilapmi2.11-3.22)

Nin Pinkop dakon oman monyjisi egipnen

11 Notnonisi, ji on miktimon kokup
nwaknwarikon amin da yar) ekwar, ae binap amin
yombem. Do yaysi dayisat, ji but kalip dakon
galaktok yokwi manji yomni. Unun da wupji abir
yip do emat asak. 12]i Pinkop dima nandar imar
amin da binapmon pilik bamok kilegisi ani. Asi,
gulusuy an do gen yan damdar, mani anpakji
kilegi koni do don Pinkop da miyat aminyo gen
pikon yop do apjak bisapmon Pinkop dakon man
ankisikdan.

13 Gapman mibili mibili dakon geni guramitni,
nido Amin Tagi da yar ani do nandisak. Kila
amin madep da ji dakon wukwisi egisak do geni
guramitni, 14 ae provins dakon gapman dakon
mibiltok amini kisi dakon geni guramitni. Kila
amin madep da uyun amin yabegek anpak yokwi
ar) amin do kobogi yokwi anyomni, ae anpak kilegi
ar amin dakon man pawigini do yopgut da ekwar.
15 Pinkop da anpak tagisi bangin ani do nandisak.
Yar anek kando nandar kokwini tagi dima amin da
gen kagani sopmarek gen dima yar) damni. 167Ji
minat aminyo pulugankwi da yarn egipni. Mani
“nin puluganbi” yarn nandanek ki anpak yokwi
mibili mibili di abam. Pinkop dakon oman monji
da yarn egipni. 17 Amin morap kisi do nandaba

2:11: Gal5.17,24 2:12: Mt5.16 2:13: Tit3.1 2:15: 1Pi
3.16 2:17: Ro12.10

wukwan yomni, anek Pinkop dakon minat aminyo
diwari do but dasi galak tary yomni. Pinkop do
si pasalek egipni. Anek kila amin madep do man
madep imni.

Nin Yesu Kristo dakon anpak yolek tepmi panen

18 Oman moniji ji kila aminji dakon pinbini egek
nandaba wukwan yomni. Nak kila amin tagisi ji
do yo yawori anjdamar) uyjun dogin dima yosot. Kila
amin yo yokwi ardamar urnun kisi dakon pinbini
egipni. 19 Pigkop dakon galaktok yolakwa isal
dogin tepmi daba tepmi unun tagi pamar) yar nan-
dani kar, Pigkop da unun do tagisi nandakdisak.
20 Mani anpak yokwi anjakwa dikba tepmi pani kar,
Pinkop da ji do nandaban tagi asak? Urnun dima.
Mani anpak tagi bar anakwa dikba unun do tepmi
pani kay, Pinkop da yar do galak tosok. 21 Pinkop
da anpak uryjuden yolni do yay damgut, nido Kristo
ji paypulugok do tepmi pagit. Ji da yolni do agnpak
unun kili doligit.
22 “Unun yokwi kinda dima agit,

ae top genyo kisi kinda dima yagit.”

23 Amin da ibipgwit, mani kobogi dima yobipgut.
Tepmi pagit, mani panupbal ak do dima yagit. Ungun
iyinay Pinkop yo morap kokwin kilegisi agak amin
da kisiron yipgut. 24 Kristo tilak kindapmon akgit
anek giptimni nan nin dakon yokwinin imekgit.
Yokwi morap yipmarn mudanek anpak kilegi yol
kimotner mibili yar do anek agit. Giptimni obisi
anagakwa tepmi pagit unun da ji pagmilip agit. 25Ji

2:18: Ep 6.5 2:20: 1Pi 3.14,17 2:21: Mt 16.24; Jn 13.15
2:22: Ais 53.9 2:23: Ais 53.7;1Pi3.9 2:24: Ais 53.5-6; Ro
6.11 2:25: Esi34.5-6; Mt 9.36; Jn 10.14; Ibr 13.20-21

kisi morap sipsip kinda pasilgit da dima nandar
pisayek agisak unjun da tilak agipgwit. Mani abisok
Sipsip Kila Amin Tagisikon tobil apgwit. Unun
wupji dakon Kila Amin Tagisi.

3

Minat eyo dakon gen

1 Unudeny gin, minat eni tor) unun esi dakon
pinbi egipni. Ae unun kabikon wili diwari Pinkop
dakon gen dima guramikgar kar, minatni ji but
tobil ani do gen dima yarakwa anpakji tagisi bangin
pindagek but tobil tagi ani. 2 Nido, minat ji dand-
aba pilik bamok kilegisi anek pinbisi ekway).

3 Minat ji amin da dandaba tagisi ani yar do
busupji dima pantilim ani, ae giptimji gol bay dima
pantilim ani, ae imal tagisi bar) dima pani. 4 Tilim
dima tasik togi bay but kagasi pantilim ani. Tilim
unun anpak yaworisi ae tayarngok egip egip. Aynpak
unuden Pinkop da dabilon tagisisi. > Arjpak urjuden
do galak toni. Nido kalip bisapmon minat telagi
egek Pinkop da yo tagisi yom do yarn teban tok
anyomgut unjun do jomjom anek unun tilim pawit.
Anek eni dakon pipbini egipgwit. 6 Sara unun
anpak yolek Abraham dakon gen guramigek amin
madepno yar iyigit. Ae ji anpak kilegisi yolek yo
kinda do dima pasolni kay, ji ugun Sara dakon
gwakni.

7Unuder gin, wili minatni toy), ji nandak nandak
tagisi ban yolek minatji gat tagisi yitni. Minat
dakon tapmim urnun wili dakon tapmim yombem
dima, unjun madep dima, mani minatyo kisi egip

3:1: Ep5.22 3:3: 1Ti2.9 3:6: WW 18.12 3:7: Ep5.25

egip kalugi Pinkop da butgalak do nimisak uyun
kili abidawit, do ji miyatji do nandaba wikwan
yominek paypuluganek anpak tagisi barn anyomir
kimotni. Anpak unun yolek ani kar, yo kinda da ji
dakon bisit do kosit sopsop dima akdisak.

Bisapmi bisapmi amin do anpak tagisi an yomnen
8 Gen on parndagok do yay yosot. Ji morap kisi
but kaloy egek amin morap kisi do bupmi nandar
yomni. Pinkop dakon minat aminyo diwari do but
dasi galak tan yominek nandar yawok yominek
disi do nandaba pisak. 2 Amin da yokwi ar daba
kay, kobogi do yokwi dima ar) yomni. Ae yanba
yokwi tok ar daba kary, kobogi do yanba yokwi
tok dima ar) yomni. Kobogi do Pinkop da yo tagisi
anyomjak do bisit ani. Pinkop da ji yay ayek disi
gisam timitni do yar) damgut. 10 Pinkop gen papi-
akon gen yar) tosok:

“Amin kinda egip egipni tagisi noman tarakwan
bisap tagisi kok do nandisak kar), unjun amin
gen yokwi dima yosak, ae top dima yosak.

11 Unun aypak yokwi morap manji yomirnek,
anpak tagisi baygin asak.

Unun amin gat but kalor) ak do dakon pi ar
kimotjak.

12 Nido, Amin Tagi da amin kilegi kilani anek
bisitni do mirak yopmardak,

mani yokwi pakpak do nandaban yokwi tar
yomisak.”

Anpak tagi anen dakon tepmi tagi panen

3:10: Kap 34.12-16

13 Ji appak tagisi tebai yol kimagek ani kap,
namin da yo yokwi ar damjak? 14 Mani anpak
tagisi agek ungun do tepmi pani kar, Pinkop da
yo tagisi arp damdisak, do pasol pasol dima ani,
ae nandaba kik dima ani. 15 Butjikon da Kristo
kaloy naggin yipba Amin Tagisi egipjak. Ae yo
tagisi do jomjom ax urjun dakon mibili do dayinba
kay, bisapmi bisapmi kobogi yoyik do tagap tok
an kimotni. 16 Mani geni kobogi yawori ae anpak
tagisikon da pantobil yomni. Ae Pigkop da dabilon
kilegisi egipni. Yar aba Kristo yol do anek anpak
tagisi anakwa gen yokwi dayar amin unun mayagi
pakday. 17 Anpak tagisi anakwa ugun do amin da
jigi daba tepmi pani karn, Pigkop da ji do tagisi
nandakdisak. Mani anpak yokwi agek urjun dakon
tepmi timitner kar, unjun da yo yokwisi asak.

Kristo da nin yokwikon ban timit do kimot anek
ae pidagit

18 Kristo ungun amin kilegisi, mani yokwi pak-
pak minat aminyo dakon tamo abidaypek yok-
wini wiririgek Pinkopmon timik papkik do anek
kimakgit. Unun bisap kalorn kinda kimakgit, ae
kinda gat dima kimotjak. Upun miktim aminsi
da ekwan amin da anakba kimakgit, mani Telagi
Wup da tapmimon da pidagit da egisak. 19 Ungun
ki wup dam tebanon egipgwit unjun do Pinkop
gen yai tentenar) yomgut. 20 Wup ugun da kalip
Noa da bisapmon Pinkop gen abirn yipgwit. Noa
da bisapmon aypak yokwi madepsi awit, mani
Pinkop da kobogi tepmi dima yomgut. Uyun butni

3:14: Ais8.12-13; Mt5.10;1Pi2.20;4.14  3:16: 1Pi2.12  3:20:
WW 6-7

yawori tanakwan jomjom arnegakwan wigi Noa da
tap wakgani wasar) mudagit. Arek mirnat aminyo
kalonisok 8 kabi dagin tap wakgakon wigakwa
pakbi madep da timik paykinakwa Pinkop da yok-
wikon barn timikban tagisi egipgwit. 21 Pakbi
ungun da telagi pakbi sogok dakon tilak asak.
Pinkop da ji yokwikon bar timit do telagi pakbikon
bay timikdak. Telagi pakbi unun giptim garak
wiriritjak do dima, urjun Pinkop da dabilon gwaljigi
mini egip do dakon tilak asak. Ji yokwikon bay
timit do Pinkop da Yesu Kristo kimoron nar aban
pidagit. 22 Ae Kristo Kwen Kokup kili wigigit da
abisok Pinkop da amin tet do yikdak. Yigakwan
anelo ae kila amin madep, ae yo morap tapmimi
tor unun da pinbini ekwar).

No Rule Pagkilit madepsi da
panmuwukbikon noman tarn yoba
tepmi paxg

(Kilapmi 4-5)

4

But kalip dakon anpak yipman mudonern

1Kristo giptim timnikon da tepmi pagit, do nan-
dak nandak unun abidagit jiyo yarn gin abidary
kimotni. Nido, amin kinda giptim timnikon da
tepmi pagit kax, ujun amin yokwi dakon anpak kil
yipmay dekgit. 2 Ae miktimon egisak bisapmon
but kalip dakon anpak dima yoldak, Pinkop dakon
galaktok bangin yoldisak. 3 ]Ji but kalip dakon

4:1: Ro6.2,7 4:3: Ep2.2-3

anpagon aripmisi agipgwit, anek Pinkop dima nan-
day imar amin da anpak an unun ak do galagisi
nandawit. Anpak unun, yumabi anpak mibili
mibili, ae pakbi teban nanek but upbal agak, ae
jap pakbiyo madepsi aynek pakbi teban morapmi
nanek anpak yokwi agak, ae anpak wagil yokwisi
kinda unun kokup kidat do gawak yomyom anpak,
unun anpak morap awit. 4 Abisok Pinkop dima nan-
day imar amin gat anpak yokwi mibili mibili uyjun
sanbern) yoba dima ar), anjakwa unjun do wiripdagek
pidany gen yokwi dayarn. > Mani don gen pikon
iyi agek mibili nido ayppak ujun awit urjun do yok-
day. Pinkop da amin si ekwar gat, ae amin kili
kimakgwit gat kisi anpakni kokwin ak do kili tagap
tak. 6 Mibili yar) do anek minat aminyo unun kili
kimakgwit uyjun dima kimagek Gen Bin Tagisi nan-
dawit. Asi, yokwi pakpak da kimokgor urudey
yokwi awit dakon kobogi do kimot awit, mani
Pinkop da iyi yombem wup egipni do nandagit do
Kristo dakon Gen Bin Tagisi nandawit.

Pinkop da but galak do yo nimisak unun pi tagisi
yomnen
7 Yo morap pasildar dakon bisap kili kapmat
tosok. Do bisit ak do disi do kila aypek dipmin
dima pagek kalugi egipni. 8 Ae yo madepsi kinda,
ji Pinkop dakon minat aminyo diwari do but dasi
galak tay) yomyom arfpak tebaisi abidoni. Yar ani
kay, amin da yokwi ar daba diwarini tagi yopni.
9 Ae Pingkop dakon minat aminyo diwari apba ji gat
egipni kar, but galagon da kilani tagisi agkimotni.

4:5: Ya10.42 4:7: Ro13.11-12 4:8: 1Pi1.22 4:9: Ibr
13.2

10 Pinkop da ji kalor) kalon do but galak dakon
yo damgut, do ji kaloy kaloy Pigkop dakon oman
monji tagisi da egek, ni pi ani do tapmim damgut
unun anek amin diwari panpulugoni. 11 Amin kinda
Pinkop gen yar) tentenok pi abidagit kan, Pinkop da
iyi yosok yar nandarnek gen yosak. Ae amin kinda
amin panpulugok pi asak kar, unun amin Pinkop
da tapmim imisak ungun da aripmon pi unun ay
kimotjak. Yar) ajakwa minat aminyo da yo morap
ani ungun pindatni, agek Yesu Kristo da manon
Pinkop dakon man ankisini. Unun man madepniae
tapmimni dagok dagogi mini tar) anar kisak. Ugun
asi.

Kristo da tepmi pagit unuden, tepmi pak do but
galaksi nandanen

12 Notnonisi, papkilit kinda kindap da yar jikon
noman tosok. Mani ji wuripdagek yo nwaknwarisi
kinda da noman tan nimisak yan dima nandani.
13 Unun pankiliron ji Kristo da tepmi pagit urjuden
pan, do kisik kisik ani. Ae Kristo dakon tilimni
altayn teyteyosak bisapmon ji kisik kisik madepsi
anek butji tagisi tokdisak.

147i Kristo dakon man abidor, arjakwa unjun do
amin da gen yokwi dayinba kar, ji ugun do kisik
kisik ani. Nido, Pinkop dakon Wup tilimni wagil
tagisisi jikon tosok. 15 Kan kimotni. Amin dapba
kimotni, bo yo kabo noni, bo agpak yokwidi ani, bo
amin diwari dakon pi payupbal ani, arjakwa tepmi
pani kan, ungun tagi dima. 16 Mani ji Kristo Dakon
Amin ekwar) do anek tepmi pani kar), mayagi dima
nandani. Kristo dakon man ungun do but galaksi

4:10: R0 12.6-8 4:13: Ya5.41;Jem 1.2; 1Pi 1.6-7 4:14: 1Pi
2.20



1 Pita 4:17 xvi 1Pita5:3

nandarnek Pinkop ankisini. 17 Pinkop da minat amin

kabini nin gen pikon nipjak dakon bisap kili no-

man tak. Mibiltok ninon asak, do miyat aminyo

Pinkop dakon Gen Bin Tagisi manji imar amin

kabikon asak bisapmon kobogi yokwisi timitdai).

18 Pinkop dakon papia da yar) yosok:

“Yokwikon bar amin kilegi timit timit unyun jigisi,
do Pinkop manji imar) amin gat yokwi pak-
pak gat niay agagi?”

19 Do Pigkop da galak togon amin diwari tepmi

pani do nandisak kary, ungun amin egip egipni

Pinkop nin wasagit da kisiron yipmarnek anpak

tagisi baygin ak do. Unun da bisapmi bisapmi

kilanin tagisi agkimokdok.

)

Kila amin ji Pinkop dakon minat aminyo kilani

tagisi ani
1 Abisok nak pagmuwukbi dakon kila amin gat
gen yogogi. Nakyo kisi kila amin kinda. Naga da
dabilon Kristo kanapbo tepmi pagit. Ae nak gat ji
gat Kristo dakon tapmim ae man madep noman
altosak bisapmon Pinkop da yo tagisi nin morap
kisi do nim do yagit unjun timitdamar. Kila amin
ji pi yan bay ani do dayisat. 2 Ji Pinkop dakon
minat aminyo kila tagisi ani. Unun sipsip da yany
ji da kisiron ekwarn. Pinkop da kisik kisigon da pi
unun ani do nandisak. Do pi yayon da ani. Amin
da tebai dayinba unun do ayek pi di abam. Ae
tomni timit dogin pi unun dima ani. Pi unun ak do
galagi nandani. 3 Amin madep daganek Pinkop da

4:18: YT11.31  5:2: Jn21.15-17;Ya20.28  5:3: 2Ko 1.24; Pil
3.17; Tit 2.7

minat aminyo urun kisitjikon yopgut unun di pabiry
yopbam. Ji appak tagisi bay anakwa pindagek
yolni. 4Yar) ani kar, Sipsip Kila Amin Mibiltogi da
altay) tenterosak bisapmon tomni wagil tagisi uyjun
abidokdan. Tomni toktok teban tosak ae dima
tasik togi unun nar abidokdan.

Nin egip egipnin Pinkop da kisiron yipnen

5 Yawi kaluk ji kila amin da yongamgwan egipni.
Ji morap pinbi egip egip yol kimagek Pinkop dakon
minat aminyo da yorgamgwan egipni. Nin nan-
damau:

“Pinkop da minat aminyo iyi dakon man pawikwar)
unun pabin yopmarndak.
Mani amin pinbi ekwar uyun nandar yawok
yomirnek yo tagisi ar) yomisak.”
6 Do disi dakon galaktok pabir) yopmanek Pigkop
tapmimi tor) da yorngamgwan egipni. Yar ani kary,
iyinandisak bisap unudon ji panenotjak. 7 Pinkop da
kilasi tagisi asak, do yo morap do nandaba kik ay
unun kisitnikon yopni.

8 Ji kalugi egek disi do kila tagisi anek egipni.
Sunduk uwalji unun laion yombem, unun da
madepsi yay tidagek minat aminyo nok do
wusisak. 9 Ji nandan gadaron tebaisi agek
papkilikban kar geni dimasi nandani. Ji nandary,
Pinkop dakon minat aminyo diwari miktimi
miktimi ekwarn, ugun ji da tepmi pay yarn gin
paj.

10Pinkop, nandar) yawot dakon mibili, unjun da ji
tilim gulgwani tagisi toktok teban tosok unjudon iyi

5:5: YT 3.34;Ep5.21; Jem 4.6 5:6: Mt23.12;Lk14.11; Jem 4.10
5:7: Mt6.25-30 5:8: 1Tes 5.6 5:9: Ep6.11-13; Jem 4.7

gat kisi egipni do anek Yesu Kristo obakon dajiyar
damgut. Bisap pisipmisok gin tepmi pakday, mani
don iyi nandar gadatji panteban aban toktogisi
tebaisi atdarg). 11 Ungun kalongin dagok dagogi mini
tapmim morap kisi tar) imisak. Unun asi.

Gen diwari

12 Sailas, nak da koko unjun Yesu yolyol notnosi,
ae pi bamisi gin asak, unun da nak anpuluganban
gen pisipmi on ji do mandisat. Nak ji dakon but
panteban akdo, ae Pigkop dakon nandar yawotni
bisapmi bisapmi jikon tosok unun dolik do anek
papia on mandisat. Ji unun do nandarek tebaisi
atni.

13 Papmuwukbi minat aminyo Babilon™ ekwar,
unjun minat aminyo Pinkop da ji gat kisi kili
manjigit, unun da gildat tagi yan dayan.
Monjino Mak yo kisi da gildat tagi yary dayisak.
14 Panmuwukbi diwari do but dasi galak tar) yomarn
yary yolikdo, kisitni iligek si bedoni.

Kristokon gadapbi amin morap butji yawori
tosak do bisit asat.

5:12:  Ya 12.2,25; 13.13; 15.22,37-40 5:13: Ya 12.2; 2Ti 4.11

* 5:13: Amin diwari da Babilon unun Rom kokup pap do yosok
yar nandar.

